
Vendim i Këshillit të Mediave të Shkruara të Kosovës ndaj 

ankesës së Faruk Bytyqi kundër gazetës Koha Ditore 

 

Këshilli i Mediave të Shkruara të Kosovës në mbledhjen e tij 

online të mbajtur më 8 maj 2020, shqyrtoi ankesën e Faruk 

Bytyqi kundër gazetës Koha Ditore lidhur me artikullin me 

titull: “Vendimi i parë i Pacollit për 2020-n: Shoferi 

avancohet në diplomat”, dhe mori këtë: 

 

 

 

 

 

 

                      V E N D I M  

  

 

 

- Ankesa nuk miratohet.  
 

 

 

 

 

 



 

A R S Y E T I M I 

 

 

 

Ankuesi pretendon që media ka publikuar shkrimin i cili nuk 

tregon të vërtetën dhe fsheh fakte të cilat janë dhënë, po 

ashtu shpif kundër personalitetit të ankuesit. Ankuesi tutje 

pretendon se gazeta Koha Ditore ka bërë shkeljen e Kreut II 

(Raportimi i së vërtetës) të Kodit të Mediave të Shkruara.  

 

 

Lajmi është shkruar në gazetë dhe objekt i kësaj ankese është 

tekst i shkruara, e që rrjedhimisht ankesa është e lejueshme 

për trajtim dhe e afatshme.  

 

Pas shqyrtimit të ankesës dhe leximit të artikullit, KMShK 

gjen se ankesa është e pa bazuar.  

 

Për shkak se në shkrimin e publikuar në Koha Ditore përmendet 

ankuesi dhe pozita e tij që ka qenë në vitin 2011, të cilën 

edhe ankuesi e pranon se e ka mbajtur. Në anën tjetër gazeta 

ka shkruar se ankuesi ka qenë shofer në institucionin 

shtetëror, pretendim të cilin gazeta e bazon në burime të 

veta dhe e konfirmon me përgjigjen e vet institucionit. Në 

anën tjetër ankuesi në ankesën e tij nuk ka arritur të paraqes 

asnjë provë materiale në lidhje me atë se ai nuk ka punuar në 

cilësinë e shoferit në institucion. Ankuesi së bashku me 

ankesën, për ta bërë më të besueshmë është dashur të paraqes 

provat materiale që tregojnë obligimet e tij kontraktuale në 

lidhje me pozitën e tij, dhe jo vetëm një kontratë në të cilën 

nuk përshkruhen përgjegjësitë e tij. Gazeta e ka kontaktuar 

ankuesin në lidhje me informacionet që ka, por që i njëjti 

nuk i është përgjigjur kërkesës.  

 

 

KMShK pas analizimit të provave të dorëzuara dhe shkrimit të 

botuar, vendos si në dispozitiv të këtij vendimi. 

 

 

 

Këshilli i Mediave të Shkruara të Kosovës 


